ԱՄՓՈՓԱԹԵՐԹ 
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐԸ ՆՎԱԶԵՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՅՔ ԱՄՐԱՑՆԵԼՈՒ ՄԱՍԻՆ

	        1. ՀՀ արդարադատության նախարարություն
	14.03.2024թ.

	
	N /27.3/9885-2024

	1. «Բաժնետիրական ընկերությունների մասին» օրենքի 36-րդ հոդվածի 1-ին մասի բ) կետի 2-րդ պարբերության համաձայն՝ «Կանոնադրական կապիտալի նվազեցումը նախատեսված է կանոնադրությամբ», սակայն «Հատուկ լեռնափրկարար ծառայություն» փակ բաժնետիրական ընկերության 02.12.2010թ. գրանցված նոր խմբագրությամբ կանոնադրությամբ նախատեսված չէ բաժնետոմսերի ձեռքբերման և մարման միջոցով կանոնադրական կապիտալի նվազեցումը:

Առաջարկվում է, մինչև վերոհիշյալ ընկերության կանոնադրական կապիտալի նվազեցում կատարելը՝ ապահովել վերջինիս կանոնադրության մեջ համապատասխան փոփոխության կատարումը և օրենսդրությամբ սահմանված կարգով պետական գրանցումը։
2. Նախագծի 1-ին կետի 1-ին ենթակետով «Հատուկ լեռնափրկարար ծառայություն» փակ բաժնետիրական ընկերության գտնվելու վայրը նշվել է՝ ք. Երևան, Դավթաշեն 4-րդ թաղ. Ա.Միկոյան 109/8 հասցեն, մինչդեռ «Պետական գույքի մասնավորեցման 2017-2020 թվականների ծրագրի մասին» օրենքի հավելված 1-ի համաձայն՝ «Հատուկ լեռնափրկարար ծառայություն» փակ բաժնետիրական ընկերության գտնվելու վայրն է՝ ք. Երևան, Անաստաս Միկոյան փ., 109/8 շենք հասցեն: Այս կապակցությամբ հայտնում ենք, որ  անհրաժեշտ է ընկերության հասցեները համապատասխանեցնել միմյանց: Նույն դիտողությունը վերաբերում է նախագծի 3-րդ կետի 1-ին ենթակետով նշված՝ «Հրազդան մարզահամալիր» փակ բաժնետիրական ընկերության և 2-րդ ենթակետով նշված «Վնասվածքաբանության և օրթոպեդիայի գիտական կենտրոն» փակ բաժնետիրական ընկերության  հասցեներին:
3. Նախագծի նախաբանում «Քաղաքացիական օրենսգրքի» բառերից առաջ անհրաժեշտ է լրացնել «Հայաստանի Հանրապետության» բառերը:
4. Նախագծի 2-րդ կետում «ձեռք բերված» բառերից հետո անհրաժեշտ է լրացնել «հասարակ (սովորական)» բառերը, նկատի ունենալով նախագծի 1-ին կետի   2-րդ ենթակետի 2-րդ պարբերությունը:
5. Նախագծի 4-րդ կետով կիրառված «առանձնացվող» բառն անհրաժեշտ է վերանայել, նկատի ունենալով, որ նախագծով հաստատված հավելվածները չեն վերաբերում առանձնացվող գույքին, այլ հաստատում են ՀՀ տարածքային կառավարման  և ենթակառուցվածքների նախարարության պետական գույքի կառավարման կոմիտեին ամրացվող գույքի ցանկերը: Բացի այդ, առաջարկում ենք նախագծով նախատեսել դրույթ N 1,N 2, N3, N4 հավելվածները հաստատելու վերաբերյալ:
6. Նախագծի 6-րդ կետի «շահութահարկը» բառից հետո անհրաժեշտ է լրացնել «կամ շրջանառության հարկը» բառերը, նկատի ունենալով նույն կետում հղում արված դրույթները:
7. Նախագծով հաստատված հավելված N 1-ի, հավելված N 2-ի, հավելված N 3-ի և հավելված N 4-ի վերնագրերում «կառավարության» բառերն անհրաժեշտ է փոխարինել «կառուցվածքի» բառերով, նկատի ունենալով ՀՀ տարածքային կառուցվածքի և ենթակառուցվածքների նախարարության անվանումը:
	Ընդունվել է
«Հատուկ լեռնափրկարար ծառայություն» ՓԲԸ-ի կանոնադրության մեջ կատարվել է փոփոխություն 
Ընդունվել է
Կատարվել է համապատասխան փոփոխություն
Ընդունվել է
Կատարվել է համապատասխան փոփոխություն
Ընդունվել է
Կատարվել է համապատասխան փոփոխություն
Ընդունվել է

Կատարվել է համապատասխան փոփոխություն
Ընդունվել է
Կատարվել է համապատասխան փոփոխություն
Ընդունվել է

Կատարվել է համապատասխան փոփոխություն

	 

	        2. ՀՀ ֆինանսների նախարարություն
	15.03.2024թ.

	
	N 01/8-2/5462-2024

	Նախագծին կից հիմնավորման մեջ բացակայում է Ընկերությունների կողմից տեղաբաշխված, պետությանը պատկանող բաժնետոմսերի՝ սահմանված կարգով ձեռքբերման դիմաց Ընկերությունների կանոնադրական կապիտալները համապատասխան չափով նվազեցնելու վերաբերյալ չափելի ֆինանսական ցուցանիշների գնահատումները:
Միաժամանակ պարզ չէ, թե Ընկերություններին պատկանող շենք-շինությունների և հողամասերի առանձնացումը ի՞նչ ազդեցություն կարող է ունենալ օտարման ներկայացող բաժնետոմսերի գրավչության վրա:
	Ընդունվել է 
Կատարվել է համապատասխան փոփոխություն

	 

	        3. Կադաստրի կոմիտե
	02.04.2024թ.

	
	N ՍԹ/5254-2024

	Առաջարկվում է Նախագծի հավելվածները համապատասխանեցնել կադաստրային տվյալներին։
	Ընդունվել է 

Կատարվել է համապատասխան փոփոխություն

	 

	        4. ՀՀ վարչապետի աշխատակազմ իրավաբանական վարչություն
	26.04.2024թ.

	
	N 02/16․11/15379-2024

	1․ Ներկայացված նախագծի 3-րդ կետով նախատեսվում է որպես նվիրատվություն Հայաստանի Հանրապետությանը ընդունել (...) ՓԲԸ-ին սեփականության իրավունքով պատկանող գույքը:  Մինչդեռ հարկ է նշել, որ ներկայացված փաթեթում առկա չէ ընկերության կողմից կատարվելիք նվիրատվության փաստը հավաստող որևէ փաստաթուղթ։

2․ Նախագծի 5-րդ կետով սահմանվում է, որ գրանցված մակերեսների, տեղադիրքի, գծային չափերի, նպատակային նշանակությունների և կադաստրային քարտեզի տվյալների անհամապատասխանությունների դեպքում կատարել համապատասխան ուղղումներ և հիմք ընդունել վերջին պետական գրանցման վկայականով ուղղված տվյալները: Սակայն գտնում ենք, որ ՀՀ կառավարության որոշման նախագծում անհրաժեշտ է նշել գույքի մասին ճշգրիտ  տեղեկություններ:

3․ Նախագծի 7-րդ կետով առաջարկվող կարգավորումները դուրս են որոշման կարգավորման առարկայի շրջանակներից:
	Ընդունվել է
Ներկայացվում են ժողովի արձանագրությունները

Ընդունվել է
Նախագիծը լրամշակվել է 

Ընդունվել է 
Նախագիծը լրամշակվել է 


	 

	        5. Ֆինանսատնտեսական նախարարական կոմիտեի նիստ
	21.05.2024թ.

	
	N ԿԱ/160-2024

	1․ Հաշվի առնելով, որ «Հատուկ լեռնափրկարար ծառայություն» ՓԲԸ-ի կանոնադրությամբ նախատեսված չէ կանոնադրական կապիտալի նվազեցում, հետևաբար անհրաժեշտ է իրականացնել համապատասխան փոփոխություն։
2․ Վարչապետի աշխատակազմի իրավաբանական վարչության հետ կքննարկվի կադաստրային տվյալների անհամապատասխանությունների ուղղումներ կատարելու և վերջինիս հիմքով պետական գրանցում իրականացնելու դրույթի փոխարեն նախագծում գույքի մասին ճշգրիտ տեղեկություններ նշելու հարցը, ինչպես նաև կքննարկվի նախագծի 7-րդ կետով առաջարկվող կարգավորումները («Պետական բյուջեի մասին» օրենքի համապատասխան հոդվածներին կատարված հղումը՝ հարկերի վճարման մասով) նախագծում ներառելու նպատակահարմարությունը:
	Ընդունվել է 

Կատարվել է կանոնադրության  փոփոխություն
Ընդունվել է 

Նախագիծը լրամշակվել է

	 



